
Uqalimaariuqsaniq | Level 12
Uqalimaariuqsaniq is an Inuktitut reading program developed in Nunavut.  
This program is based on language-acquisition research from around the world. 
Uqalimaariuqsaniq is a sequential and progressive Inuktitut reading program  
that supports students in their development from emergent to fluent readers. 
 
 
 
 
 
 

   
 
 
 
 

Book details
Level: 12      
Text type: Non-fiction
Subjects/themes: Seasons, weather, traditional knowledge, light and darkness, cycles 
Key features: 36 pages with supportive illustrations, Did You Know? sections, glossary

ᓄᓇᑦᑕ ᓯᓚᖓ ᖃᓄᐃᑦᑑᕙᒃᐸ?
ᓯᓚ ᓄᓇᕗᒻᒥ ᐊᔾᔨᒌᖃᑦᑕᖏᑦᑐᖅ ᓇᓃᕝᕕᒋᔭᕕᑦ. 

ᐅᖅᑰᓂᖅᐸᐅᖃᑦᑕᖅᑐᖅ ᓄᓇᓕᖕᓂ ᐱᖓᓐᓇᒥ ᖁᕐᓗᖅᑐᒥ, 
ᐃᓛᓐᓂ ᐊᐅᔭᒃᑯᑦ ᐅᖅᑰᓂᖓ 30-ᖏᓐᓄᐊᖃᑦᑕᖅᖢᓂ. 
ᐊᐅᓱᐃᑦᑐᖅ ᓂᒡᓚᓱᓛᖑᓪᓗᓂ, 5-ᖓᓄᐊᑐᐃᓐᓇᖃᑦᑕᖅᖢᓂ 
ᐊᐅᔭᒃᑯᑦ. ᐊᔾᔨᒌᖏᑦᑎᐊᖅᑑᒃ ᑖᒃᑯᐊᒃ ᓄᓇᓖᒃ ᓯᓚᖏᒃ! 
ᖃᐅᔨᔪᓐᓇᖅᐱᒋᑦ ᐅᖅᑰᓂᖏᑦᑕ ᐊᔾᔨᒌᖏᓐᓂᖏᒃ 
ᖃᔅᓯᐅᒻᒪᖔᑕ? 

ᓯᓚ ᐊᓯᔾᔨᑲᑕᒃᐸᒃᑭᕗᖅ ᐊᕐᕌᒎᑉ ᐃᓗᐊᓂ. ᖁᕐᓗᖅᑐᖅ 
ᐅᑭᐅᒃᑯᑦ ᓂᒡᓚᓱᒃᑳᓘᓪᓗᓂ, ᓂᒡᓚᓱᖕᓂᖓ  
-40 ᒧᐊᑦᑕᒻᒪᕆᖃᑦᑕᖅᑐᖅ.  

ᐅᐱᕐᖓᒃᓵᒃᑯᓪᓗ ᐅᐱᕐᖔᒃᑯᓪᓗ ᓯᓚ ᓱᕐᕋᓗᐊᖃᑦᑕᖏᑦᑐᖅ 
ᐅᑭᐅᒃᑯᑦ ᐊᐅᔭᒃᑯᓪᓗ. ᐅᐱᕐᖓᒃᓵᖅ ᐅᑭᐅᒃᑯᑦ 
ᓂᒡᓚᓱᖕᓂᖃᖅᐸᒃᐳᖅ -20ᓗ -10ᓗ ᖃᓂᒋᔭᖓᓂᑦ, 
ᓯᕿᓐᓃᓐᓇᖅᐸᒃᖢᓂᓗ. ᓯᕿᓂᐅᑉ ᐊᑭᖕᒥᖕᓂᖓ 
ᓯᑯᒧᓪᓗ ᐊᐳᒻᒧᓪᓗ ᑐᕌᖓᔪᖅ ᐆᓐᓇᖅᑐᖅ ᐅᕕᓂᖕᒧᑦ, 
ᐅᖅᑰᓗᐊᖏᒃᑲᓗᐊᖅᐸᑦ! 

ᐊᕐᕌᒎᑉ ᐃᓗᐊᓂ ᓯᓚᑦᑕ 
ᑭᓱᑯᑦᑎᖏᓐᓃᓐᓂᖓᑕ ᑕᐃᒎᓯᖏᑦ 
ᓱᓇᐅᕙᑦ?
ᓄᓇᑦᑕ ᐃᓗᐊᓂ ᓇᓂᕈᓘᔭᖅ, ᑕᓪᓕᒪᐅᔪᑦ ᑕᐃᒎᓰᑦ: 

•	 ᐅᑭᐅᖅ
•	 ᐅᐱᕐᖓᒃᓵᖅ
•	 ᐅᐱᕐᖔᖅ
•	 ᐊᐅᔭᖅ
•	 ᐅᑭᐊᖅ

ᓄᓇᕗᑦ ᐊᖏᓗᐊᒧᑦ, ᓯᓚᑦᑕ ᑭᓱᑯᑦᑎᖏᓐᓃᓐᓂᖓᑕ 
ᐊᔾᔨᒌᓐᖏᓚᑦ ᐅᑭᐅᖅᑕᖅᑐᒥ!

ᐊᕐᕌᒎᑉ ᐃᓗᐊᓂ ᑕᐃᒎᓰᑦ ᐃᓚᖏᑦ ᒪᓕᖃᑦᑕᖅᑐᑦ 
ᐱᕈᖅᑐᓂᒃ ᓂᕐᔪᑎᓂᒡᓗ ᐊᒻᒪᓗ ᐊᐳᑎᐅᑉ ᓯᑰᓪᓗ 
ᐊᓯᔾᔨᖅᐸᓪᓕᐊᓂᖓᓂᒃ. ᐃᓄᐃᑦ ᐅᑭᐅᖅᑕᖅᑐᒥᐅᑦ 
ᓄᓇᒦᑦᑐᓄᑦ ᐆᒪᔾᔪᑎᖃᖃᑦᑕᖅᑎᓪᓗᒋᑦ, ᑕᒪᓐᓇ 
ᑐᑭᓯᐊᔭᐅᔭᕆᐊᖃᕈᑎᒋᔭᖓ ᐸᕐᓇᒍᑕᐅᖃᑦᑕᕐᒪᑦ 
ᓯᕗᓂᑦᑎᓐᓄᑦ. 

ᐊᕐᕌᒎᑉ ᐃᓗᐊᓂ ᓯᓚᐅᑉ ᐊᓯᔾᔨᕐᓂᖏᑦ 
ᑭᓲᕙᑦ ᑲᓇᑕᐅᑉ ᓂᒋᐊᓂ?
ᑎᓴᒪᐅᕗᓪᓕ ᐊᕐᕌᒎᑉ ᐃᓗᐊᓂ ᓯᓚᐅᑉ ᐊᓯᔾᔨᖅᐸᒃᑐᑦ 
ᑲᓇᑕᐅᑉ ᓂᒋᐊᓂ:

•	 ᐅᑭᐅᖅ
•	 ᐅᐱᕐᖔᖅ
•	 ᐊᐅᔭᖅ
•	 ᐅᑭᐊᒃᓵ

ᓂᒋᐊᓃᑦᑐᓪᓕ ᓯᓚᖓᑦ ᐊᔾᔨᒋᖏᓐᓂᕋᕈᓐᓇᖅᐸᐅᒃ 
ᐱᖅᑯᓯᖏᑦ ᐊᔾᔨᒋᖏᒻᒪᒍ. ᓄᓇᖓᓐᓂᒡᓕ 
ᐊᓐᓇᐅᒪᓇᓱᒍᑎᖃᓗᐊᖏᒻᒪᑕ. ᓂᒋᕐᒦᑦᑐᑦ ᓯᓚᖓᑦ 
ᑕᕝᕙᓂᔅᓴᐃᓈᒐᓚᖃᑦᑕᕐᒪᑕ ᐱᖓᓱᓄᑦ ᑕᖅᑭᓪᓗᐊᑕᓄᑦ.  
ᓄᓇᑦᑎᓐᓂᓗ ᓂᒋᕐᒦᑦᑐᓪᓗ ᐊᕐᕌᒎᑉ ᐃᓗᐊᓂ ᓯᓚᐅᑉ 
ᐊᓯᔾᔨᕐᓂᖏᑦ ᐊᔾᔨᒌᖏᒃᑲᓗᐊᖅᑎᓪᓗᒋ, ᑕᒪᒃᑮᒃ ᓯᓚᒥᓂᒃ 
ᖃᐅᔨᖃᑦᑕᖅᐳᑦ ᐊᓯᔾᔨᕐᔪᐊᖅᑐᒥᒃ ᐊᕌᒎᑉ ᐃᓗᐊᓂ. 

ᐅᑭᐅᒃᑯᑦ ᓂᒡᓚᓱᕐᔪᐊᕈᓐᓇᖅᑐᖅ ᐅᐊᖕᓇᕐᒥᓗ 
ᓂᒋᕐᒥᓗ, ᑭᓯᐊᓂ ᐅᑭᐅᖅᑕᖅᑐᑦ ᓂᒡᓚᓱᖕᓂᖅᓵᓗᒃ! 
ᑲᓇᑕᐅᑉ ᓂᒋᐊᑕ ᐃᓚᖓᓐᓂ ᓂᒡᓚᓱᓗᐊᖃᑦᑕᖏᑦᑐᖅ 
ᐅᑭᐅᖑᒐᓗᐊᖅᐸᑦ! 

ᐊᐳᑎ ᐊᐅᒃᐸᓪᓕᐊᓕᖃᑦᑕᖅᑐᖅ ᐅᐱᕐᖔᒃᑯᑦ ᐊᒻᒪᓗ 
ᒪᖁᑲᑕᓪᓛᓗᒍᓐᓇᖅᖢᓂ. ᐊᐅᔭᒃᑯᑦ ᐅᖅᑰᔪᐊᓘᔪᓐᓇᖅᑐᖅ 
ᓂᒡᓚᖅᐸᓪᓕᐊᓕᕐᒥᓗᓂ ᐅᑭᐊᒃᓵᒃᑯᑦ.

ᐊᕐᕌᒎᑉ ᐃᓗᐊᓂ ᓯᓚᐅᑉ ᐊᓯᔾᔨᕐᓂᖏᑦ 
ᖃᓄᖅ ᐱᒋᐊᖅᐸᒃᐸᑦ?
ᐃᒃᐱᒋᖏᒃᑲᓗᐊᕈᕕᐅᒃ, ᓄᓇᕐᔪᐊᖅ ᐅᐃᔾᔮᖏᓐᓇᖅᑐᖅ! 
ᐊᕌᒍᓕᒫᖅ, 365ᓂᒃ ᐅᓪᓗᓂᒃ, ᓄᓇᕐᔪᐊᑉ 
ᑲᐃᕙᑦᑎᖃᑦᑕᖅᐳᖅ ᓯᕿᓂᕐᒥᒃ ᑲᐃᕙᓐᓇᓱᖃᑦᑕᖅᐳᖅ. 
ᓄᓇᕐᔪᐊᖅ ᑲᐃᕙᑦᑎᓇᓱᒃᑎᓪᓗᒍ ᓯᕿᓂᕐᒥᒃ, 
ᐅᐃᔾᔮᖑᔮᕐᔪᖃᑦᑕᕆᕗᖅ; ᓄᓇᕐᔪᐊᖅ ᐅᐃᔾᔮᕇᕋᓱᖃᑦᑕᖅᑐᖅ 
ᐃᑲᕐᕋᓂᒃ 24ᓂᒃ. 24ᖑᕗᑦ ᐃᑲᕐᕋᐃᑦ ᐅᓪᓗᖅ ᐊᑕᐅᓯᖅ.

ᖃᓄᐊᓗᒃ ᐅᐃᔾᔮᖃᑦᑕᖅᐸ ᓄᓇᕐᔪᐊᖅ 
ᑲᐃᕙᑦᑎᓇᓲᔮᕐᔪᒃᖢᓂᓗ?

ᓯᕿᓂᖅ

ᓄᓇᕐᔪᐊᖅ

ᓄᓇᕐᔪᐊᑉ ᑲᐃᕙᒃᓯᓂᖓ

ᓄᓇᕐᔪᐊᑉ ᑲᔾᔨᖓ

ᐅᓪᓗᖅ

ᐅᓐᓄᒃ ᓯᕿᓂᖅ

ᖃᐅᔨᒪᕕᑦ?

ᓄᓇᕐᔪᐊᑉ ᐅᐃᔾᔮᕐᓂᖓᓄᑦ ᐅᓪᓗᖃᓕᖅᐸᒃᐳᒍᑦ 
ᐅᓐᓄᐊᖃᖅᖢᑕᓗ. ᓄᓇᕐᔪᐊᖅ ᐅᐃᔾᔮᓕᕌᖓᑦ ᐃᓚᖓ 
ᓯᕿᓂᕐᒧᑦ ᓵᓐᖓᖃᑦᑕᕐᒪᑦ . ᓯᕿᓂᕐᒧᑦ ᓵᓐᖓᔪᖅ  
ᐅᓪᓘᓪᓗᓂ. ᓄᓇᕐᔪᐊᖅ ᓵᓐᖓᔪᖅ ᐃᒡᓗᐊᓄᑦ 
ᐅᓐᓄᐊᖑᓪᓗᓂ. ᑕᐃᒪᐃᓐᓂᖓᓄᑦ ᐅᓐᓄᐊᒃᑯᑦ  
ᓯᓂᒃᑎᓪᓗᑎᑦ , ᓱᕈᓰᑦ ᐃᒡᓗᐊᓃᑦᑐᑦ ᐅᓪᓗᕈᒻᒥᑕᖅᐳᑦ  
ᒫᓐᓇ!

ᓄᓇᕐᔪᐊᖅ ᑕᑯᒃᓴᐅᖏᑦᑐᒥᒃ ᓄᓇᕐᔪᐊᑉ ᐃᖏᕐᕋᓂᖓᑕ 
ᕿᑎᖓ ᐅᐊᖕᓇᖓᓂᑦ ᓂᒋᐊᓅᖓᔪᒥᒃ. ᓄᓇᕐᔪᐊᑉ 
ᐅᐃᔾᔮᕐᕕᒋᕙᒃᐸᐅᒃ. ᑖᓐᓇ ᐅᕕᖓᔮᖅᐳᖅ ᓴᓂᒧᑦ. ᑖᓇ 
ᑕᕝᕙ ᐊᓯᔾᔨᕈᑎᒋᕙᒃᐳᖅ ᓯᓚᐅᑉ ᐃᓕᖅᑯᓯᖏᓐᓂᒃ. 

ᓄᓇᕐᔪᐊᑉ ᕿᑎᖓᑕ ᐅᐃᔾᔮᕐᓂᖓᑕ ᐅᕕᖓᔮᕐᓂᖓᓄ ᓯᓚ 
ᐊᓯᔾᔩᓯᒪᓲᖅ.

ᐅᖅᑰᓂᖅᓴᐅᓕᖅᑎᓪᓗᒍ, ᔫᓂᕈᔪᖕᒥ, ᓄᕗᖓ 
ᓵᖓᖃᑦᑕᖅᑐᖅ ᓯᕿᓂᕐᒧᑦ. ᑕᒪᑐᒪ ᓯᕿᓂᖅ 
ᐆᓇᕐᓂᖅᓴᐅᔮᓕᖅᑎᖃᑦᑕᖅᐸᐅᒃ ᓄᓇᕐᔪᐊᑉ ᕿᑎᖓᑕ 
ᐅᐃᔾᔮᕐᓂᖓ ᐅᐊᖕᓇᒧᑦ.

ᓂᒡᓚᓱᒐᓚᒃᑎᓪᓗᒍ ᑎᓯᐱᕆᒐᓚᖕᒥ, ᕿᑎᖓᑕ ᐅᐃᔾᔮᕐᓂᖓᑕ 
ᖁᓛ ᓯᕿᓂᕐᒧᑦ ᓵᓐᖓᖃᑦᑕᓐᖏᓚᖅ. ᑕᕝᕙ ᑕᒪᑐᒪ 
ᓂᒡᓚᓱᐊᖓᑎᑉᐸᒃᐸᐅᒃ. 



ᐋᒡᔪᖃᓕᐅᑦ

ᒪᓐᓂᖃᓕᐅᑦ

ᓯᕿᓂᖅ

ᓯᕿᓂᖅ

ᓄᓇᕐᔪᐊᖅ

ᓄᓇᕐᔪᐊᖅ 
ᑲᐃᕙᒃᓯᓂᖓ

ᓄᓇᕐᔪᐊᖅ 
ᑲᐃᕙᒃᓯᓂᖓ

ᓄᓇᕐᔪᐊᖅ

ᓄᓇᕐᔪᐊᑉ 
ᐅᐃᔾᔮᕐᓂᖓᑕ 

ᕿᑎᖓ

ᓄᓇᕐᔪᐊᑉ 
ᐅᐃᔾᔮᕐᓂᖓᑕ 

ᕿᑎᖓ 

ᐅᐊᖕᓇᐅᑉ 
ᐊᕙᑎᖓ



ᖃᐅᔨᒪᕕᑦ?

ᐃᓕᓐᓂᐊᖅᑏᑦ ᐋᔅᑑᕋᐃᓕᐊᒥ 
ᐊᐅᔭᒃᑯᑦ ᐃᓕᓐᓂᐊᖅᑕᒥᖕᓂᒃ 
ᓄᖅᑲᖓᖃᑦᑕᖅᐳᑦ ᑎᓯᐱᕆᐅᑉ 
ᕿᑎᒐᓚᖓᓂᑦ ᕖᕝᕗᐊᓕᐅᑉ 
ᐱᒋᐊᕐᓂᐊᓄᑦ.  

ᓯᕿᓂᖅ

ᓄᓇᕐᔪᐊᖅ

ᐅᐊᖕᓇᐅᑉ 
ᐊᕙᑎᖓ

ᓂᒋᐅᑉ 
ᐊᕙᑎᖓ

ᐋᔅᑐᕋᐃᓕᐊ

ᐋᔅᑐᕋᐃᓕᐊᒥᐅᑕᐃᑦ ᐊᓃᓕᖕᒪᒐᓱᐊᓲᖑᕗᑦ ᓯᒡᔭᒥᑦ ᖁᕕᐊᓱᒡᕕᖕᒥ 
ᓄᖅᑲᖓᓇᐅᑎᓪᓗᒍ.

ᐊᓯᑦᑎᐊᒻᒪᕆᒋᖃᑦᑕᖅᐸᐃᑦ ᐊᕐᕌᒎᑉ ᐃᓗᐊᓂ ᓯᓚᐅᑉ 
ᐊᓯᔾᔨᕐᓂᖏᑦ ᓂᒋᕐᒥ. ᐋᔅᑑᕋᐃᓕᐊᒥ, ᐅᑭᐅᖑᖃᑦᑕᕐᒪᑦ 
ᐊᐅᔭᐅᑎᓪᓗᑕᓕ ᐊᐅᔭᐅᑎᓪᓗᒋᓪᓗ ᐅᑭᐅᖑᕙᒃᖢᑕ! 
ᖁᕕᐊᓱᒡᕕᒃᓯᐅᖅᐸᒃᐳᑦ ᐅᖅᑰᑦᑎᐊᖅᑎᓪᓗᒍ ᓯᕿᓐᓂᖅᖢᓂᓗ. 

ᐋᔅᑐᕋᐃᓕᐊᒥᐅᑕᐃᑦ ᐊᓃᓕᖕᒪᒐᓱᐊᓲᖑᕗᑦ ᓯᒡᔭᒥᑦ ᖁᕕᐊᓱᒡᕕᖕᒥ 
ᓄᖅᑲᖓᓇᐅᑎᓪᓗᒍ.

ᐊᐅᔭᖅ ᐱᒋᐊᖃᑦᑕᖅᐳᖅ ᐱᒋᐊᖅᑎᓪᓗᒍ ᓯᕿᓂᐅᑉ 
ᐊᓯᔾᔨᕐᓂᖓ ᐅᓪᓗᖅᑯᖅᑐᓛᖓᓐᓂᑦ. ᓄᓇᕐᔪᐊᑉ ᕿᑎᖓᑕ 
ᐅᐊᖕᓇᖓᓂᑦ, ᔫᓂᒃᑯᑦ ᐱᕗᖅ ᑕᒪᓐᓇ. ᐅᑭᐅᒃᑯᑦ 
ᐱᒋᐊᖃᑦᑕᖅᐳᖅ ᓯᕿᓂᐅᑉ ᐊᓯᔾᔨᕐᓂᖓ, ᐅᓪᓗᓂᑦ ᑖᓐᓇ 
ᓇᐃᓛᖑᔪᒃᑯᑦ. ᐅᑭᐅᖅ ᐱᒋᐊᕐᓂᖓ ᑎᓯᐱᕆᒥᐅᖃᑦᑕᖅᐳᖅ 
ᓄᓇᕐᔪᐊᑉ ᕿᑎᖓᑕ ᐅᐊᖕᓇᖓᓂᑦ.

ᐊᐅᔭᒃᑯᓪᓗ ᐅᑭᐅᒃᑯᓪᓗ, ᐅᑭᐅᖅᑕᖅᑑᑉ ᑲᔾᔨᖓᓂᑦ 
ᑕᐃᔭᐅᒐᔪᒃᑐᖅ ᑕᐅᕕᒡᔪᐊᕐᒥᒃ.



21ᐅᖅᓱᖅᑑᖅ ᐅᑭᐅᒃᑯᑦ ᑖᖅᑐᐊᓕᑎᓪᓗᒍ



22 ᐅᓐᓄᐊᒃᑯᑦ ᓯᕿᓐᓂᖅᑎᓪᓗᒍ ᐅᑭᐅᖅᑕᖅᑐᒥ

ᓱᓇᐅᕙ ᐅᓐᓄᐊᒃᑯᑦ ᓯᕿᓐᓂᖅᑐᖅ?
ᐅᓐᓄᐊᑉ ᓯᕿᓂᖓ ᑕᑯᒃᓴᐅᕙᒃᐳᖅ ᓄᐃᓴᐃᓐᓇᖃᑦᑕᓕᕌᖓᑦ 
ᐅᓐᓄᐊᓕᒫᖅ; ᐅᓐᓄᐊᖑᒐᓗᐊᒃᑯᑦ ᖁᓛᓄᐊᖅᑎᓪᓗᒍ 
ᓯᕿᓂᖅ ᑕᑯᔭᒃᓴᐅᖃᑦᑕᖅᑐᖅ. ᐅᑭᐅᖅᑕᖅᑑᑉ ᑲᔾᔨᖓᓂ 
ᐱᒋᐊᖃᑦᑕᖅᑐᖅ ᐊᐅᔭᒃᑯᑦ. ᐊᐅᔪᐃᑦᑐᕐᒥ ᖃᐅᓱᐃᑦᑐᒥᓗ 
ᓯᕿᓐᓂᓕᖃᑦᑕᖅᑐᑦ 24ᓂᒃ ᐃᑲᕐᕋᓂᒃ ᐊᐃᐳᕉᑉ 
ᓄᙳᐊᓂᓗ ᐋᒡᒌᓯᐅᓪᓗ ᕿᑎᕈᔪᖓᓂᑦ. 

ᑕᐅᕕᒡᔪᐊᖅ ᓱᓇᐅᕙ?
ᑕᐅᕕᒡᔪᐊᖅ ᐱᒋᐊᖃᑦᑕᖅᑐᖅ ᓯᕿᓂᖅᑕᖃᖃᑦᑕᕈᓐᓃᖅᑎᓪᓗᒍ 
ᐅᓪᓗᒃᑯᑦ ᐅᓐᓄᐊᒃᑯᓪᓗ; ᐅᑭᐅᖅᑕᖅᑑᑉ ᑲᔾᔨᖓᓂᑦ, 
ᑕᐅᕕᒡᔪᐊᖅ ᐅᑭᐅᕌᖓᑦ ᐱᒋᐊᖃᑦᑕᖅᑐᖅ. ᓄᓇᓕᖕᓂ 
ᖁᑦᑎᒃᑐᕐᒥ, ᒥᑦᑎᒪᑕᓕᖕᒥᓗ ᑕᐅᕕᒡᔪᐊᓯᒋᐊᖃᑦᑕᖅᐳᖅ 
ᓄᕕᐱᕆᒥᑦ ᕖᕝᕗᐊᓕᒧᑦ.



25ᐊᖅᓴᕐᓃᑦ ᑖᖅᑐᐊᓕᑎᓪᓗᒍ

ᖃᐅᔨᒪᕕᑦ?

ᐅᑭᐅᖅᑕᖅᑐᖅ 
ᑕᐃᔭᐅᖃᑦᑕᖅᑐᖅ 
ᐃᓚᖏᓐᓄᑦ 
“ᖃᐅᒪᐃᓐᓇᖅᐸᒃᑑᑉ 
ᓄᓇᖓ.”     

ᓱᓇ ᑕᐅᕕᒡᔪᐊᓕᖅᑎᑦᑎᔭᑉᐸ?
ᑕᐅᕕᒡᔪᐊᓕᖃᑦᑕᖅᐳᖅ ᓄᓇᕐᔪᐊᖅ ᐅᕕᕌᖓᑦ, ᓄᓇᕐᔪᐊᑉ 
ᐅᐃᔾᔮᕐᓂᖓᑕ ᕿᑎᖓ ᓯᕿᓂᕐᒧᑦ ᓵᓐᖓᔪᓐᓃᕌᖓᑦ, 
ᓯᕿᓂᖅ ᑎᑭᐅᑎᔪᓐᓃᖃᑦᑕᖅᐳᖅ ᓄᓇᕐᔪᐊᒧᑦ. ᑕᒪᑐᒧᖓ 
ᑖᖏᓐᓇᓕᖃᑦᑕᖅᐳᖅ, ᑕᐅᕕᒡᔪᐊᓕᖅᖢᓂ. 

ᐊᐅᔭᒃᑯᑦ, ᓄᓇᕐᔪᐊᑉ ᕿᑎᖓᑕ ᐅᐃᔾᔮᕐᓂᖓ 
ᓵᓐᖓᓕᖃᑦᑕᖅᐳᖅ ᓯᕿᓂᕐᒧᑦ, ᑕᐃᒪᐃᓂᖓᓄᑦ ᓄᓇᕐᔪᐊᖅ 
ᖃᐅᒪᐃᓐᓇᓕᖃᑦᑕᖅᐳᖅ ᐅᓪᓗᓕᒫᖅ.

ᖃᐅᑕᒫᑦ, ᐅᕝᕙᓘᓐᓃᑦ 24 ᐃᑲᕐᕋᐃᑦ ᐊᓂᒍᕌᖓᑕ, 
ᓄᓇᕐᔪᐊᕐᓘᓐᓃᑦ ᐅᐃᔾᔮᕇᕌᖓᑦ. ᑲᓇᑕᓕᒫᕐᒥ, 
ᖃᐅᒪᖃᑦᑕᖅᑐᖅ ᑖᖅᐸᒃᖢᓂᓗ, ᑲᓇᑕᓕᒫᕐᒥ ᐃᓗᐃᑦᑐᕐᓂᒃ 
ᐅᓪᓗᖃᖃᑦᑕᖅᐳᑦ ᐃᓛᓐᓂᓗ ᐅᓐᓄᐊᖃᖅᐸᒃᖢᑎᒃ, ᑭᓯᐊᓂᓕ 
ᐅᑭᐅᖅᑕᖅᑑᑉ ᑲᔾᔨᖓᓂ, ᑖᖏᓐᓇᖃᑦᑕᖅᑐᖅ ᐅᑭᐅᒃᑯᑦ 
ᐊᐅᔭᒃᑯᓪᓗ ᖃᐅᒪᐃᓐᓇᓕᖅᐸᒃᖢᓂ.   

ᓯᕿᓂᐅᑉ ᐅᑎᕐᓂᖓᒍᑦ ᐊᐅᔭᒃᑯᑦ, ᐅᑭᐅᖅᑕᖅᑑᑉ 
ᑲᔾᔨᖓ ᓯᕿᓐᓂᕐᕕᐅᖏᓐᓇᓕᖃᑦᑕᖅᐳᖅ, ᐅᓐᓄᐊᒃᑯᑦ 
ᓯᕿᓂᖃᓕᖅᖢᑎᒃ. ᐅᑭᐅᒃᑯᑦ ᓯᕿᓂᐅᑉ ᐊᓯᔾᔨᕐᕕᖓᒍᑦ, 
ᐅᑭᐅᖅᑕᖅᑑᑉ ᑲᔾᔨᖓᓂᑦ ᓯᕿᓂᖅ ᓄᐃᖃᑦᑕᖏᒻᒪᑦ.

ᐅᑭᐅᖅᑕᖅᑐᖅ

ᐅᑭᐅᖅᑕᖅᑐᖅ

ᐅᑭᐅᖅ

ᐅᑭᐅᖅᑕᖅᑐᖅ

ᓄᓇᕐᔪᐊᑉ 
ᐅᐃᔾᔮᕐᓂᖓᑕ 

ᕿᑎᖓ

ᓄᓇᕐᔪᐊᑉ 
ᐅᐃᔾᔮᕐᓂᖓᑕ  

ᕿᑎᖓ

ᓄᓇᕐᔪᐊᖅ

ᓄᓇᕐᔪᐊᖅ

ᓄᓇᕐᔪᐊᑉ 
ᐅᐃᔾᔮᕐᓂᖓ

ᓄᓇᕐᔪᐊᑉ 
ᐅᐃᔾᔮᕐᓂᖓ

ᓯᕿᓂᖅ

ᓯᕿᓂᖅ

ᖃᐅᔨᒪᔭᑐᖃᑦ ᐊᕐᕌᒎᑉ ᐃᓗᐊᓂ ᓯᓚᐅᑉ 
ᐊᓯᔾᔨᕐᓂᖏᓐᓂᒃ
ᖃᐅᔨᒪᔭᑐᖃᐃᑦ ᓯᓚᐅᑉ ᑕᐃᔭᐅᔾᔪᓯᖏᑕ 
ᑭᓱᑯᑦᑎᖓᓃᒻᒪᖔᑦᑕ ᓄᓇᑦᑎᓐᓂ ᖃᐅᔨᑎᑦᑎᓂᖃᕈᓐᓇᖅᐳᑦ 
ᐅᑭᐅᒃᑯᑦ ᐊᓐᓇᒍᓐᓇᕐᓂᕐᒥᒃ. ᐊᐅᔭᒃᑯᑦ, 
ᐅᑭᐊᒃᓴᓕᖅᑎᓪᓗᒍᓗ, ᐅᑭᐊᒃᓵᓐᖑᖅᑎᓪᓗᒍᓗ 
ᐱᕙᒌᔭᕐᕕᐅᕙᒃᐳᖅ ᐅᑭᐅᖑᓂᐊᖅᑐᒧᑦ ᐸᕐᓇᒍᑕᐅᓪᓗᓂ 
ᐊᒥᕐᓄᑦ, ᕿᖕᓂᓂᕐᓄᓪᓗ ᐊᓐᓄᕌᓕᐅᕐᓂᕐᓄᓪᓗ. ᖃᐅᔨᒪᒧᑦ 
ᓂᒡᓚᖅᐸᖅ ᖃᐅᒪᓗᐊᖃᑦᑕᕈᓐᓃᕐᓗᓂᓗ, ᐊᒥᓱᑦ ᐃᓄᐃᑦ 
ᓂᕿᒃᓴᓕᐅᖃᑦᑕᖅᐳᑦ ᐊᐅᔭᓂᑦ, ᐅᑭᐊᒃᓴᓕᕐᓂᖓᓄᑦ 
ᐅᑭᐊᒃᓵᓐᖑᕐᓂᖓᓂᓪᓗ. ᐊᖑᓇᓱᒃᑎᐅᔪᑦ ᕿᖕᓂᖃᑦᑕᖅᐳᑦ, 
ᓲᕐᓗ ᐃᒍᓇᕐᒥᒃ, ᐅᑭᐅᖅᐸᑦ ᐱᓂᐊᖅᑕᒥᖕᓂᒃ.  

ᐊᐅᓪᓚᑲᑕᖃᑦᑕᕐᓂᖅ ᐊᔾᔨᒌᖏᑦᑐᑎᒍᑦ 
ᐊᕐᕌᒎᑉ ᐃᓗᐊᓂ ᓯᓚᐅᑉ ᐊᓯᔾᔨᕐᓂᖏᑦ 
ᒪᓕᒃᑐᒋᑦ
ᓄᓇᓕᒃᑖᓚᐅᕋᑕ ᓄᑖᓂᒃ ᐅᑭᐅᖅᑕᖅᑐᒥ, ᐃᓄᐃᑦ 
ᓅᑲᖅᑕᖅᑎᓪᓗᒋ ᓇᒧᑐᐃᓐᓇᖅ ᒪᓕᒃᖢᑎᒃ ᓯᓚᐅᑉ 
ᖃᓄᐃᑦᑑᓂᖓ ᒪᓕᒃᖢᒍ, ᓂᕐᔪᑎᓪᓗ ᐊᖑᓇᓱᒃᑕᐅᒐᔭᖅᑐᑦ 
ᑕᔾᔮᓂᖏᓐᓄᑦ. ᐊᖏᕐᕋᕆᔭᐅᕙᒃᑐᕕᓃᓪᓘᓐᓃᑦ 
ᐊᓯᔾᔨᕆᐊᖃᖅᐸᓚᐅᖅᐳᑦ ᓯᓚᒥᒃ ᒪᓕᒃᖢᑎᒃ. ᐊᐅᔭᑯᑦ 
ᑐᐱᖃᖅᐸᒃᖢᑎᒃ, ᐊᒥᕐᓂᒃ ᒥᖅᓱᖅᓯᒪᔪᓂᒃ. ᐅᑭᐅᒃᑯᑦ, 
ᐃᒡᓗᓕᐊᕆᓯᒪᔪᓂᒡᓗ ᖃᕐᒪᓂᒡᓗ ᕿᐅᔾᔭᐃᖅᓯᒪᕙᒃᖢᑎᒃ. 
ᐃᓚᑎᑦ ᓅᖃᑦᑕᕆᕙᑦ ᓯᓚ ᒪᓕᒃᑭᓪᓗᒍ? 

ᐃᒃᐱᒋᑦᑎᐊᕋᓱᐊᖅᖢᒍ ᓯᓚᐅᑉ ᐃᓕᖅᑯᓯᖓ ᐃᓄᖕᓄᑦ 
ᐱᕙᒌᔭᕈᑎᑦᑎᐊᕙᐅᕗᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᓪᓗ 
ᓂᕐᔪᑏᓪᓗ ᓅᑉᐸᓪᓕᐊᓂᖏᓐᓄᑦ. ᒫᓐᓇ ᓱᓕ ᑕᒪᓐᓇ 
ᖃᐅᔨᒪᔾᔪᑕᐅᖃᑦᑕᖅᐳᖅ ᐸᕐᓇᒍᑕᐅᓪᓗᓂ. ᐃᓕᑦᑎᒐᕕᑦᑕᐅᖅ 
ᐸᕐᓇᖃᑕᐅᖃᑦᑕᕈᓐᓇᖅᓯᕗᑎᑦ!

ᐅᖃᐅᓰᑦ ᑐᑭᖏᑦ

ᐊᕐᕌᒎᑉ ᐃᓗᐊᓂ ᓯᓚᐅᑉ ᐊᓯᔾᔨᕐᓂᖏᑦ: ᐊᕐᕌᒎᑉ ᐃᓚᖏᓐᓂ 
ᓯᓚᖏᑕ ᐊᔾᔨᒌᖏᓐᓂᖏᑦ ᐅᓪᓗᖅᑐᓂᖏᑕᓗ.

ᑲᐃᕙᑉᐸᒃᐳᖅ: ᐅᐃᔾᔭᓪᓚᐃᕙᒃᐳᖅ; ᐃᖏᕐᕋᓂᖓᒍᑦ ᐅᓪᓗᕆᐊᑉ, 
ᓄᓇᕐᔪᐊᕐᒥᑉ ᑕᖅᑭᐅᓪᓘᓐᓃᑦ.

ᓂᒋᖓ ᐅᐊᖕᓇᖓᓘᓐᓃᑦ ᓄᓇᕐᔪᐊᑉ ᕿᑎᖓᑕ: ᓄᓇᕐᔪᐊᑉ 
ᐊᕝᕙᖓ, ᕿᑎᖓᒍᑦ ᐊᕕᒃᓯᒪᓐᖑᐊᖅᐳᖅ.

ᓄᓇᕐᔪᐊᑉ ᐅᐃᔾᔮᕐᓂᖓᑕ ᕿᑎᖓ: ᑐᑭᓕᐊᖅᑐᓐᖑᐊᖅ 
ᐅᐃᔾᔮᕐᕕᐅᕙᒃᑐᖅ. ᓄᓇᕐᔪᐊᑉ ᐅᐃᔾᔮᕐᓂᖓᑕ ᕿᑎᖓ 
ᐅᐊᖕᓇᙵᑦ ᓂᒋᕐᒨᖓᕗᖅ.

ᓯᕿᓂᐅᑉ ᐅᑎᕆᐊᕐᕕᖓ: ᐅᓪᓗᖅᑐᓛᒍᔪᕐᓘᓐᓃᑦ 
ᐅᓪᓗᑭᓛᒍᔪᕐᓘᓐᓃᑦ. ᐅᓪᓗᖅᑐᓛᖅ ᐊᐅᔭᒃᑯᑦ ᓯᕿᓂᐅᑉ 
ᐅᑎᕆᐊᕐᕕᖓᓃᑉᐳᖅ. ᐅᓪᓗᑭᓛᖅ ᐅᑭᐅᒃᑯᑦ ᑖᕐᓂᖅᐹᖓᓃᑉᐳᖅ.

ᐊᕐᕌᒎᑉ ᐃᓗᐊᓂ ᖃᖓᒃᑯᑦ ᐱᐅᒋᓛᕆᕕᐅᒃ? 
ᖃᐅᔨᒪᓂᖅ ᐊᕐᕌᒎᑉ ᐃᓗᐊᓂ ᐊᓯᔾᔨᖅᑕᕐᓂᓂ 
ᖃᐅᔨᒪᓪᓚᕆᒋᐊᖃᖅᐳᑦ ᐃᓅᓯᕐᓂ ᓄᓇᕗᒻᒥ!

ᐃᓕᑦᑎᒋᑦ ᖃᓄᐃᒻᒪᑦ ᐊᕐᕌᒍᒥ 
ᐊᓯᔾᔨᖅᑕᕐᓂᖅᑕᖃᕐᒪᖔᑦ, ᖃᓄᐃᑦᑑᓲᖑᕙᑦ 

ᐊᓯᔾᔨᖅᑕᕐᓃᑦ, ᖃᓄᕐᓗ ᐅᑭᐅᖅᑕᖅᑐᒥ ᐊᓯᔾᔨᖅᑕᕐᓃᑦ 
ᐊᕐᕌᒍᒥ ᐊᔾᔨᒋᖏᒻᒪᖔᒋᑦ ᓄᓇᕐᔪᐊᒥ ᓄᓇᓂ.


